
gane de cet Etat habilité a avoir connaissance, &s-
qualités, des contrats et conventions conclus au
nom de I'Etat ». Dat ass, mengen ech, ...

(Brouhaha)
... deen éischte grousse Prinzip.

Den zweete Prinzip ass awer deen: Wann eng
Clause de confidentialité an deene Kontrakter ass,
dann applizéieren ech déi Clause de confidentialité
awer och bei den Deputéierten. Dat ass den zweete
Saz, dee se da soen: « De la sorte, en se voyant un
jour communiquer les documents en question sti-
pulés sous le sceau de la clause de confidentialité,
le député en question est amené a partager les se-
crets qu'ils contiennent. Il devient de la sorte un
confident nécessaire. »

Dat heescht, grad esou wéi d'Membere vun der Re-
gierung huet dann den Deputéierten, deen dat Do-
kument kritt huet, och d'Obligatioun, fir de Secret
an d'Confidentialitéit anzehalen. An et gétt duerno
souguer nach méi kloer gesot: «il s'accompagne
d’'une obligation de confidentialité partagée empor-
tant que toute divulgation due a son fait d'éléments
tombant sous le sceau de la confidentialité est a
priori de nature a engager sa responsabilité ».

Bon, ech mengen deen do Arrét, dee bréngt e puer
Konsequenze mat sech: Dat eent ass, wéi mir et be-
handelen, an dofir ass déi Motioun net geduecht,
well mir dat jo énner eis maachen, wéi mer elo,
mengen ech, op Basis vun deem Arrét sollen do
mat der Confidentialitéit vun deenen Dokumenter
émgoen, déi mer esou soumettéiert kréien.

Mee et geet awer och drém - an dat ass de Sens
vun der Motioun - ze kucken, wéi d’Regierung sech
elo uleet, fir, le cas échéant .., an op wéi eng Aart a
Weis se eis déi Dokumenter zoukomme léisst, fir
datt do och all Garantié geholl sinn, datt d’Confi-
dentialitéit an d'Garantié vun der Confidentialitéit
bleiwen.

An dat ass dat, wouzou mer d'Regierung garen op-
fuerderen, datt se elo soll schnellstméiglech op Ba-
sis vun deem Arrét kucken, datt se hir Analys mécht
vun deem Text a sech dann och d’Moyene aus-
schafft, fir kénnen, wann nach ... - an et gétt jo nach
aner Kontrakter, et ass jo net némmen deen, ém
deen et elo hei geet, mee et gétt nach aner Kontrak-
ter, déi an der Schwief sinn a wou vldicht jiddweree
gdre weéll Saachen hunn an Informatiounen hunn, an
dofir musse se kucken, wéi se eis déi Dokumenter
dann zoustellen. An dat ass dat, wouzou mer se op-
fuerderen, datt se do e Vademecum ausschaffen,
wéi dat soll funktionéieren.

Voila. Ech mengen, dat ass dat, wat mir wollte mat
déser Motioun soen, an ech géif lech bieden, dar
Motioun och zouzestémmen, tout en vous priant
awer vldicht, eng kleng Erreur matérielle an der Mo-
tioun ze verbesseren: Den Numéro de role, deen
ech uginn hunn, ass dee vun der éischter Instanz.
Den Numéro de rdle vun der zweeter Instanz ass de
44997C, soudatt dat deen Arrét ass, deen elo en vi-
gueur ass an dee mer och elo solle kommentéieren.

Ech soen lech Merci.
B Plusieurs voix.- Trés bien!

B M. Fernand Etgen, Président.- Merci villmools,
Har Knaff.

Erlaabt mir fir d'éischt, op dee Punkt vu virdrun
zréckzekommen, wou ech vergiess hat, d'Dispens
vum zweete Vote constitutionnel ze froen.
(Exclamations)

7. 7547 - Projet de loi portant modification
de la loi modifiée du 4 décembre 1967
concernant I'impot sur le revenu (suite)

Dispense du second vote constitutionnel

Ass d’Chamber mat der Dispens vum zweete Vote
constitutionnel averstanen?

(Assentiment)
Dann ass et esou decidéiert.

8. Motion de M. Pim Knaff relative a I'ana-
lyse juridique de I'arrét de la Cour adminis-
trative du 26 janvier 2021 (suite)

Da komme mer elo bei deen heite Punkt zréck. An
dann huet den Har Gilles Roth d'Wuert gefrot.

Discussion générale

B M. Gilles Roth (CSV).- Merci, Har President. Ech
soen och dem Pim Knaff Merci, dass en déi Mo-
tioun deposéiert huet, well ech mengen, et ass
wichteg, dass d'Chamber sech och zu méi spéider
Stonn mat der Sachlag vun deem Urteel, dat gésch-
ter dat héchste Verwaltungsgeriicht bei eis deci-
déiert huet ...

Ech muss awer soen, dass ech weeder d’Motioun
verstinn, nach d'Explikatioune vun dem Auteur vun
der Motioun kann novollzéien. An ech explizéiere
mech: Wa mer géife virun engem Riichter stoen, Me
Knaff, da géif ech soen: Dat, wat Der frot, ass e ge-

wésse ,Libellé obscur”, well Dir frot - an erlaabt mer
trotzdeem, mat aller Modestie, dat virzeliesen -:
«invite le Gouvernement a faire dans les meilleurs
délais une analyse juridique pour étudier les consé-
quences de I'arrét », bon, « ainsi que des modalités
de son application ». Bon, do muss ech lech ganz
éierlech soen, dat ass - fir mech zumindest, an ech
mengen, fir eis ganz Fraktioun - eng juristesch
Haresie. Wann en Urteel vun der héchster Verwal-
tungsgeriichtsbarkeet kénnt, wat d’Cour administra-
tive ass, dann ass et net un enger Regierung, fir
d'Modalités de son application ze determinéieren,
mee en Urteel, wou de Staat och nach d’Partei ass,
dat huet de Staat, an an désem Fall d’Regierung,
ganz einfach ze applizéieren!

B Une voix.- Tres bien!

B M. Gilles Roth (CSV).- An domat huet et sech!
B Plusieurs voix.- Tres bien!

(Interruption par M. Gilles Baum)

B M. Gilles Roth (CSV).- Har Gilles Baum, Dir
kommt dann duerno an da widderspriecht Der
deem, wat ech gesot hunn.

Ech kann och net novollzéien, dass den Auteur vun
der Motioun da bei den Explikatioune gesot huet,
no deem Urteel wier soss eigentlech ndischt ge-
schitt, wéi wann den Dossier erém zréck géif bei de
Staat goen. Et ass eigentlech esou, wéi wann dat
héchste Geriicht eng Decisioun hélt vun engem
Buergermeeschter vis-a-vis vun enger Baugeneeme-
gung, 20 Sdite Motivatioun schreift, firwat dass déi
Baugeneemegung eigentlech géint d’'Bauteregle-
ment verstouss huet, an da seet de Buergermeesch-
ter: ,Majo, et kénnt elo bei mech zréck an ech deci-
déieren nach eng Kéier dat, wat ech wéll." Ech men-
gen, wann de Buergermeeschter esou en Dossier
zréckkritt, dass en sech da wuel muss un d’Motiva-
tioun vun deem Urteel halen an net ka géint déi
Motivatioun vun deem Urteel verstoussen - dat
heescht a mengem Beispill, eng Baugeneemegung
ginn, déi net den Elementer vun dem Urteel vun der
Cour administrative géif Rechnung droen.

An Har Knaff an Har Baum Gilles, fir lech ze soen,
dass d'Cour administrative eppes ganz aneres ge-
mengt huet, steet och dofir am Dispositif - also dat,
wat d'Cour als Konklusioun zréckbehilt -, do steet
ganz kloer: « renvoie le dossier en prosécution de
cause ». ,Prosécution”, dat kénnt aus dem Laténge-
schen, dat heescht ganz einfach, dass dahingehend
an ddr Motivatioun - an et sinn 20 Séite Motivatioun -
dann de Staat, an désem Fall d'Regierung, dat nach
eng Kéier misst nokucken.

Wa mer nd@mlech géifen eng contraire Argumenta-
tioun, déi Dir jo da wéllt maachen, soen, jo, da froen
ech: Wat ass de Sénn vun eise Geriichtsbharkeeten,
wat ass de Sénn vun de Verwaltungsgeriichter, déi
grad dowéinst, no dem Procola-Arrét, ..? Et ass
namlech doropshin - dat weess d'Madamm Beissel,
1996 ass dat ugeholl ginn -, dass an engem Rechts-
staat och dem Staat seng Akte musse kénne vun de
Bierger - an an désem Fall war dat den Har Clement -
kontrolléiert ginn. An de Staat muss sech an engem
Rechtsstaat och deenen Urteeler vun engem Ver-
waltungsgeriicht beugen, well mécht en dat net, jo,
dann ass den Etat de droit verletzt an et ass virun
allem de Sénn vun enger Juridiction administrative
a Fro gestallt.

Politesch gesi muss ech soen, dass ech awer ge-
wésse Schwieregkeeten hunn, dass mer géschter
en Urteel hu vun dem Verwaltungsgeriicht, vun der
Cour administrative, an dass grad d'Partei vum
Premier, d’Partei vun dem Staatsminister, d’Partei
vun dem Kommunikatiounsminister dann eng Mo-
tioun mécht, fir d'Regierung zu eppes opzefuerde-
ren. Dat heescht jo am Kloertext, dass an désem
Fall d'DP dem Staatsminister an dem Kommunika-
tiounsminister net traut, dass hien dat Urteel hei
géif 8msetzen. An dat ass fir mech u sech nach méi
befriemend.

Ech soen lech och, firwat: well Dir - bon, dat ass na-
tierlech eng Approche, déi Der huelt - eigentlech no
dem Prinzip fuert: « On ne gouverne pas avec des
émotions ». Dat huet derzou gefouert, dass &nner
anerem zum Beispill eng Motioun vun der CSV de-
poséiert gouf, fir d'Stockoptions ofzeschafen. Wat
hutt Dir gemaach? Dir hutt dergéint gestémmt - 14
Deeg drop stoung et am Budget, dass d'Stockop-
tions géifen ofgeschaaft ginn. Dir hutt dat selwecht
gemaach bei dem Kannergeld: Beim Kannergeld
hate mer gefrot, dass d'’Kannergeld sollt indexéiert
ginn, Dir hutt dergéint gestémmt. Ech hunn haut
matkritt an de Medien, dass et elo awer soll zu en-
ger Indexéierung vun dem Kannergeld kommen -
wat jo da gutt ass.

Mee dass Der grad an deem heiten Dossier eng Mo-
tioun deposéiert, dat léisst mech net ganz vill Gud-
des eranen, well ... A wann ech d’Explikatiounen
héieren, souwuel vum Har Knaff wéi och déi Inter-
ventioun vum Har Gilles Baum, mengen ech, dass
dee ganze Problem doranner besteet, dass d'Regie-
rung - an de Staatsminister en particulier - Proble-
mer huet mat deem, wat d'Cour administrative hei
zréckbehalen huet. An ech kann dat och novoll-
zéien.

An ech weisen lech dat och schwaarz op wiiss,
dass de Staat namlech eng ganz aner Liesaart huet
vun dem Régime démocratique, sou wéi en zu Lét-
zebuerg applizéiert gétt. Firwat? Mee kucke mer -
de Pim Knaff huet dorobber insistéiert -: « La lec-
ture particulierement réductrice des attributions
d'un député, faite par les mémoires étatiques, est
en dysphase non seulement par rapport a I'essence
méme du régime démocratique dégagée ci-avant
par la Cour [...] ».

Wat heescht dat? Ma dat heescht op gutt Létze-
buergesch, dass d'Regierung, vertrueden duerch hi-
ren Délégué du Gouvernement - an den Délégué du
Gouvernement, wéi d'Wuert et seet, «il plaide la
cause du gouvernement » -, ... dat heescht, dass de
Gouvernement eng vill méi restriktiv Lektiir hat vun
de Pouvoiren, déi en Deputéierten duerch dést Ur-
teel zougestane krut. An dat explizéiert an eisen
Aen och, firwat dass Der e bésse gepickt oder ge-
touft waart.

Ech weess och net, ob et Ar eegen Initiativ war, fir
déi heite Motioun ze deposéieren, oder ob se vun
enger anerer Stell koum, dat ass mir och egal. Ech
weéll lech just soen, dass dat Urteel der Lecture ré-
ductrice vun de Pouvoire vun engem Deputéierten,
sou wéi se vun dem Regierungsvertrieder virun dem
Verwaltungsgeriicht, virun dem héchste Verwal-
tungsgeriicht, virbruecht gouf, dass d’Cour adminis-
trative deem net Rechnung gedroen huet.

An Dir Dammen an Dir Héren, dat hei Urteel, dat ass
weeweisend an et confirméiert eigentlech eppes:
wat e Rechtsstaat ass. An dat gouf a deux reprises
verletzt an ech kommen nach dorobber zréck. An
Dir hutt dat festgeluecht: An Zukunft gétt en Depu-
téierten net consideréiert, wéi: ,Bon, mir mussen
déi och alt nach hunn, d’Haaptsaach, mir hunn der
31, de Rescht interesséiert net a virun allem d'Op-
positioun interesséiert et net.”

Hei seet d’Cour administrative, dass an engem
Rechtsstaat, a mir sinn een, dass an enger Démo-
cratie parlementaire, an engem demokratesche Re-
gimm, dass do och den Oppositiounsdeputéierten
an d'Oppositiounsdeputéiert net iergendwéi esou
en ,électron libre" sinn, déi zwar gewielt sinn, mee
fir de Rescht kénne se fénnef Joer, op gutt Létze-
buergesch, de Mond halen, dass deen d’Recht huet,
fir en Deel vun de staatlechen Institutiounen ze
sinn.

An dat hutt Der richteg gesot, Har Knaff, ndmlech
gétt den Deputéierten net als Tiers gekuckt, net als
Tiers par rapport zu deenen Akten, zu deene Konven-
tiounen, zu deenen Accorden, déi d'Regierung
mécht. En huet awer doduerch och Verflichtungen,
dat heescht am Kloertext an désem Fall: Den Har
Clement huet dee Prozess gefouert, en huet e ge-
wonnen, hien huet e gewonne géint de ganze Staat -
jo, als Eenzelpersoun! - an an Zukunft ka mat dé-
sem Urteel all Deputéierten, ob en der Majoritéit
oder ob en der Oppositioun zougehéiert, Asiicht
hunn an d’Konventiounen, d'Kontrakter, déi de
Staat, déi d'Regierung mat drétte Leit mécht, ob dat
d'CLT ass, de Konzessiounsvertrag, oder ob et aner
Leit sinn, oder ob et Memorandum-of-Understan-
dinge sinn - MoUen, wou jo och émmer gesot gouf
vu fréiere Justizministeren: ,Dat geet net, dat ass
confidentiel, do kréie mer politesch Problemer, dat
geet net!”

Mee an der Konterpartie, Dir Dammen an Dir Haren,
huet den Deputéierten Asiicht, mee en ass och ge-
halen duerch déi selwecht Confidentialitéit. Dat
heescht am Kloertext: Dat, wat Der eigentlech hitt
misse maachen, dat wier - an et ass dat, wat mir
froen -, dass d'Chamber, Har President, zesumme
mat dem Bureau - ganz schnell, well dat Urteel vis-
a-vis vun dem Har Clement a vis-a-vis vun deenen
aneren Deputéierten ass ab haut applicabel - sech
muss d'Méttele gi fir e Liesraum.

An ech hu virdru mat der Madamm Reding - déi
souwuel d'Europdesch Kommissioun als Vizepresi-
dentin vun der Kommissioun kannt huet wéi och als
laangjdreg Deputéiert vun dem Europaparlament - ...,
dass een e Liesraum installéiert, wou den Depu-
téierte keen Handy huet, kee Bic huet, keng Posch
huet, huet si gesot, a wou deen, gegeebenefalls, &n-
ner Opsiicht, Asiicht an déi Dokumenter huet, well
dat ass jo de Konzessiounsvertrag, dat kénnen
awer zum Beispill och Kontrakter sinn am Kontext
vun der Pandemie - dat ass eppes, wat mir elo
spontan an de Kapp kénnt -, dass en Asiicht huet,
mee en ass gehalen duerch d’Confidentialitéit.

Elo sot Der: ,Majo, den Deputéierten, deen huet jo
eng Immunité parlementaire!” Ech mengen net,
dass se op deem Punkt spillt. Ech mengen, dass en
net strofrechtlech ka poursuivéiert ginn, wann en
déi Confidentialitéit géif violéieren, mee en hénkt
mat eppes an dat ass vis-a-vis vun eisem - dat ass
och richteg! - interne Reglement vun der Chamber,
namlech dann, wann ech eng confidentiel Informa-
tioun kréien, zum Beispill an enger Situatioun a huis
clos, an ech divulgéieren déi dobaussen, dann ass
et menger Usiicht no d'Immunité parlementaire, déi
spillt. E kann also net um Penal dofir ugesicht ginn,
mee e kann énnert de Champ d’application vun alle-
guerten deene Peiné falen, déi um Niveau vun der

Sanction disciplinaire vun engem Deputéierten -
well dat ass da Privation vun der Parole, e Blame
oder all déi Dénger - drénnerfalen. Dést Urteel ass
also weeweisend.

An ech wéll soen - an ech fannen dat gutt an ech
schléissen domat, entschéllegt mech och, e bésse
méi laang gewiescht ze sinn-, d'Cour administra-
tive, also d'Verwaltungsgeriicht, confirméiert hei
déi Approche, déi och gemaach gouf - ech gesinn
d’'Madamm Hartmann - an der Affar Gibéryen, well
wat geschitt an der Affar Gibéryen? Do hat den Har
Gibéryen Informatioune vu Leit aus enger Verwal-
tung an do huet en no enger Chamberskommis-
sioun oder an enger Chamberskommissioun zum
Staatsminister gesot: ,Ma, wat Dir eis zielt, dat
weess ech schonns zénter drdi Wochen."

Wat ass geschitt? De Staatsminister huet gefrot, e
misst déi Nimm do kréien, an den Har Gibéryen ass
jo net op de Kapp gefall, dunn huet e gesot, hie wier
en ale Mann, e kéint sech net méi drun erénneren.
Jo! Wat ass em dann du widderfuer? Jo, jo, jo! Wat
ass em dann du widderfuer? En huet sech missen
enger ganzer Enquéte pénale - enger ganzer En-
quéte pénale! - énnerzéien, well e gesot krut, hien
hatt Heelerei vum Secret professionnel gemaach.

An et ass eréischt herno am Appell, dass mat dar
selwechter Motivatioun, wéi se hei zréckbehale
gouf, och den Har Gibéryen fraigesprach gouf mat
dem Resultat, dass d’Chamber, de Chambersbu-
reau, him, mat Recht, de Remboursement vu senge
Fraisen huet misse bezuelen, soudass am Endef-
fekt de Létzebuerger Staat dowéinst muss blechen,
well hei eng Enquéte géint en Deputéierte geféiert
gouf, wat an engem Rechtsstaat ganz einfach net
geet.

Dir Dammen an Dir Haren, mir fannen, dass dés
Motioun irrecevabel ass. Dat, wat hei steet, ass eng
juristesch Haresie, déi institutionell net geet. A mir
verlaangen, Har President, an der Konterpartie - an
ech mengen, et sinn och aner Deputéiert, zumin-
dest vun den Oppositiounsparteien, an ech géif mer
wénschen, dass d'Majoritéitsparteien an enger
Grandeur d'esprit och mat op dee Wee géife goen -,
dass de Chambersbureau, zesumme mat der Confé-
rence des Présidents, an ech weess och net ém-
mer .., schleunegst géif gebiede ginn, fir dat heiten
Urteel, onofhangeg vun der Analyse juridique vun
der Regierung ... Déi kann déi maachen, si ka
schreiwen, wat se wéllt, mee mir hatte géren, dass
deen Arrét hei fir den Har Clement a fir all aner
Deputéierten a senger voller Tragweite géif exeku-
téiert ginn.

Ech soen lech Merci.
B Plusieurs voix.- Trés bien!

B M. Fernand Etgen, Président.- Merci villmools,
Har Roth. An dann huet nach den Har Sven Clement
d'Wuert gefrot.

B M. Sven Clement (Piraten).- Merci, Har President.
Léif Kolleeginnen a Kolleegen, wann ech haut zu
dar Motioun Stellung huelen, dann ass dat, well ech
um Geriicht gewonnen hunn - gewonnen, obwuel
jiddwereen der Meenung war, datt et onméiglech
war, datt en Deputéierte kéint e Kontrakt gesinn,
deen de Staat mat engem Drétten énnerschreift, ge-
wonnen, obwuel den Délégué du gouvernement viru
Geriicht der Meenung war an a sengem Memoire
geschriwwen huet, d’Chamber war een Tiers par
rapport zum Staat - net den Deputéierten! Do muss
ee sech dach un de Kapp paken a sech d'Fro
stellen, wat fir e Versteesdemech vum demokra-
tesche Zesummespill zwéschent den Institutioune
verschidde Leit, déi fir de Staat schaffen, awer
hunn!

An deen huet dat net einfach esou geschriwwen!
Ech ginn dervun aus, datt e Staatsminister, deen um
Geriicht ugesicht gétt, dee Memoire jo wuel gelies
huet! An den Har Bettel, souwait ech mech erénne-
ren, ass e Jurist. Dat heescht, wann den Har Bettel
dat ofgeseent huet, wat sdin Délégué du Gouver-
nement geschriwwen huet, datt d’Chamber en Tiers
par rapport zum Staat war, ...

(Interruption)

... da stellen ech mer awer uerg Froen iwwert de
Respekt, deen dés Regierung - ech stelle mer déi
Fro souwisou, well et ass kee méi do - par rapport
zur Chamber weist!

Dat gesot sinn ech der Meenung, datt dat heite
keng Motioun daerft sinn. Dat misst, wann iwwer-
haapt, wa mer ganz fei sinn, eng Resolutioun sinn.
Dann invitéiere mer net d'Regierung, mee dann invi-
téiere mer d’Chamber, eppes ze maachen. An ech
mengen, et war richteg, datt d'Chamber sech hei
géif eng Analys ginn, datt d’'Chamber géif kucken,
wéi mer dat kénnen émsetzen. An dofir hunn ech
och eng Ufro fir eng Jointe vum Bureau an der
Presidentekonferenz formuléiert, déi ech heimat
dann dem President iwwerreechen.

Wannechgelift.

(M. Sven Clement dépose une demande de convo-
cation d’'une réunion jointe du Bureau et de la
Conférence des Présidents.)





